
EQUIPO DE NORMALIZACIÓN LINGÜÍSTICA 
IES TERRA DE TURONIO 

� � 

No mostrador da secretaría do cen-
tro hai unha caixa aberta a todas e 
todos onde podedes deixar todo o 
que teña que ver co equipo de nor-
malización  e as súas actividades. 

� � 
Despois de ler o artigo sobre os cans 
que ven neste boletin, se algún debuxan-
te se anima a facer unha banda deseñada 
(comic) con ese tema, publicarémosllo 
no SUPERTURONIO e recibirá un agasallo.  

Entregáde o comic no buzón do equipo 

 

C omo se informou no número anterior, estase a 
poñer en funcionamento o que vai ser a  a radio 
do instituto á que xa lle chamamos Radio Turo-
nio. 

Xa está montado o estudio na  vivenda  adxunta,  e imos 
facer un período de probas para que todos e todas as que 

estedes interesados en particiapar  en calquera das funcións da radio poi-
dades practicar. É  importante que proben non só os técnicos que van rea-
lizar  os controis senón tamén os que van ser axudantes, os que van ser lo-
cutores, os que van ser guionistas, reporteiros, ect. 
         O que imos facer nesta fase de prácticas é ir configurando unha  pro-
gramación estable para que cando teñamos xa instalada a megafonía exte-
rior do centro empezar coas emisións nos recreos. 
         Trátase de que cada día haxa un programa diferente e variado. 
 Ánimámosvos a que presentedes os vosos proxectos de 
programas para que entre todos vaiamos mellorando a 
programación. 

É  ben sonado que o instituto goza da veciñanza dunhas ruidosas criatu-
ras que compiten en decibelios con alumnado e profesorado, á vez que 
perfuman o ambiente e crean unha agradable atmósfera propicia para a 
nosa actividade docente. 
Evos ben certo que estes animaliños non teñen a culpa de que non com-
partamos con eles a lingua, e polo tanto non participemos do seu discurso 
e eles pola súa parte non se poidan aproveitar do que aquí se aprende, e 
non poidan acadar o tan ansiado título na ESO. 
Despois de ter o instituto denunciado a situación, nun informe da Conse-
llería de Medio Ambiente relativo á caseta dos cans que temos ó carón do 
instituto dise textualmente: 

 “Personados en el lugar de las Gayandas, sito en el Ayuntamiento de Gondo-
mar, se pudo observar la construcción de una caseta. Revisando tal edificación, 
hay 5 jaulas de perros bien acondicionas, es decir, tienen a mi entender las me-
didas satisfactorias para el esparcimiento de los animales, agua, luz, comida en 
abundancia, orientada hacia el este hacen que la lluvia y el viento no les afecte. 
 

 En su margen izquierdo, se observa que hay una cocina con lavadero se presu-
me que debe ser para calentar o cocer la comida para los animales. El estado 
fisiosanitario de dichos perros se ve bueno. A mi entender no le encuentro nin-
guna anomalía, lo único que puede ser es que cuando se acerca alguien ladren 
y puedan molestar a dicho instituto, pero creo que no es competencia de este 
Servicio” 

Está claro que coa consellería non compartimos nen a lingua galega nen o 
punto de vista deste problema no que semella que os posibles perxudica-
dos desta situación serían os nosos amigos, os cans. ¿ É que a Consellería 
pensou que a denuncia a puxeran o cans? 
 
A propósito da lingua utilizada pola Consellería pertencente á Xunta de 
Galicia ofrecémosvos unha cita de Castelao:   
“Hai algúns anos atopábame eu unha tarde alá no Finisterre bretón cavilando na miña 

terra, e cantou o cuco e notei que aquel cuco cantaba coma 
os nosos, e ladrou un can e notei que o can ladraba coma os 
nosos cans, e entón xurdiu no meu maxín esta grande verda-
de: os pobres animais aínda están no idioma universal.  

( Castelao nun discurso parlamentario no Congreso) 

¡ CALA CAN! 



 

2001  “ANO EUROPEO DAS LINGUAS” 
 

O Consello de Europa declarou o ano 2001 como “Ano Europeo das Lin-
guas”. Entre os obxectivos marcados figura o de motivar aos cidadáns 
europeos para alcanzar destrezas comunicativas en varios idiomas, in-
cluíndo aqueles idimas menos falados. 
Preténdese que o Ano Europeo das Linguas destaque o valor da diversi-
dade lingüística e a importancia de ofertar a todos os cidadáns e cidadás a 
oportunidade de aprenderen varios idiomas. 
 
¡ E os nosos veciños de en fronte que aínda están no idioma universal ! 
 
 

Unha ponte radiofónica sobre o 
A t l á n t i c o 
 

O 4 de maio realizarase por sétimo ano consecutivo o 
programa Ponte... nas ondas! realizado por escolares 
galegos e doutros países. Nesta ocasión rapaces galegos, 
portugueses, cubanos, mozambicanos, timorenses e 
brasileiros farán 12 horas de programación radiofónica a 
través de emisoras e tamén por Internet. Este ano a 
actividade vai ter como principal eixo vertebrador a 
declaración de UNESCO como " 2001-Ano do Diálogo 
entre Civilizacións". Boa parte dos centros participantes 
van abordar o proxecto educativo da UNESCO, a Rota do 
Escravo. Nesa liña, van participar na xornada de radio 
interescolar, escolas de África, Europa e América que 
están na rede de Escolas Asociadas á UNESCO traballando 
sobre este proxecto. Para alén da súa participación, todas 
as escolas participantes nesta VII edición da experiencia 
están a traballar nas súas aulas con materiais específicos 
sobre o tema da escravitude e as súas consecuencias.  
 
( ATENTOS PORQUE O NOSO INSTITUTO É UN DOS 40 
CENTROS QUE VAN FACER “A PONTE” ) 
 

 
COMMEMORACIÓNS 
E visto que este ano vai de celebracións, non está demais que 
recordemos que se están a celebrar os 20 anos do pasamento de 

Álvaro Cunqueiro ( “mil primaveras máis para a lingua galega “ )  e os 25 
anos da perda de Ramón Otero Pedrayo. 

� 

� 

� 

 

          Os alumnos de 3º de ESO 
realizaron un pequeno estudio 
sobre toponimia no que aporta-
ron nomes de lugares do conce-
llo, o que se coñece co nome de 
microtoponimia. 
          Como sabedes, o noso 
concello está formado por dez 
parroquias (como podedes ver 
no mapa), e en cada parroquia 
os lugares teñen o seu nome 
propio. 

          Propoñémosvos un xogo que consiste en  averiguar a que parro-
quia pertence cada un dos lugares indicados no recadro de abaixo. 
          Ademáis, se entregas na Caixa de Correo que hai no mostrador da 
secretaría a solución do xogo e contribúes con algunha información so-
bre eses topónimos, recibirás un agasallo do ENL. 

Parroquias do concello de Gondomar 

Parroquias 
 
1  Borreiros 
2  Couso 
3  Chaín 
4  Donas 
5  Gondomar 
6  Mañufe 
7  Morgadáns 
8  Peitieiros 
9  Vilaza 
10 Vincios 

Lugares 
 
Oliveira                    � 
Burgovedro              � 
O Telleiro                � 
O Estripeiro             � 
O Rapadouro           � 
Campo das Bestas   � 
Areíña                      � 
Fontenla                   � 
O Salgueiro              � 
Auga da Laxe          � 
Brandufe                  � 

 
 
A Fraga               � 
A Mourisca         � 
Regodagua          � 
A Pedra               � 
Entreviñas           � 
Muíños Novos    � 
A Gándara           � 
A Portela             � 
Vacarías              � 
A Raposeira        � 
Randufe              � 

